
Почитувани читатели, 

Почитувани колеги,  

 

Пред нас е новото издание на „Зборник на трудови”  кое како и години наназад 
така и овој пат ќе понуди автентични  материјали  и нови сознанија од областа на 
историјата, заштитата и презентацијата на  движното и недвижното културно нас-
ледство, како и од музеологија, етнологија, фолклористика, археологија, историја 
на уметноста, епиграфика....  

Како дел од издавачката дејност на Националната установа Завод за заштита на 
спомениците на културата и Музеј – Битола оваа едиција претставува стручно и 
научно списание кое е интересно четиво како за стручната така и за пошироката 
јавност. Во него се поместени трудови на наши колеги  од редот на вработени во 
оваа институција, но и трудови на колеги  кои работат во различни сфери во кул-
турните и научнитеинституции ширум републиката.  

Традиционално „Зборникот на трудови” го носи зачуваното графичко решение на 
корицата како препознатлив печат на ова издание, додека во самата едиција ќе ги 
најдете поместени и инструкциите за авторите, со цел да информираме  за тоа 
како треба технички да се подготвуваат статиите за да го заслужат своето место 
во некој  иден  ваков број. 

Како и секое претходно,  и ова издание го испраќа својот апел до сите колеги  и 
научни работници и во иднина да се пријавуваат со свои стручни и научни тру-
дови до редакцискиот одбор со цел истите да бидат презентирани во јавноста. 
Престедателот и техничкиот секретар на овој одбор во текот на целата година 
стојат на располагање за прифаќање на трудови, но и  за секаква асистенција во 
врска со аплицирањето за учество во Зборникот. 

  

Претседател на Редакцискиот  одбор 
 

 
Енгин Насух 

 

 в.д.Директор 

 
д – р  Мери Стојанова 

МЕТАЛНИ НАОДИ ОД ЖЕЛЕЗНО ВРЕМЕ  

ОД ПРАИСТОРИСКАТА ЗБИРКА НА  

НУ ЗАВОД И МУЗЕЈ – ПРИЛЕП 
 

Апстракт: во праисториската збирка на НУ Завод и музеј - Прилеп се 

наоѓаат одреден број на движни наоди изработени од метал, и тоа пред сè, 

од бронза и сребро кои припаѓаат на категоријата накит и потекнуваат од 

повеќе локалитети од подрачјето на прилепскиот дел на Пелагонија и 

Мариово. 

Клучни зборови: накит, македонски (пајонски) бронзи, железно време, 
Пелагонија, Мариово 

 
Во праисториската збирка на НУ Завод и музеј - Прилеп се наоѓа група 

на движни археолошки наоди изработени од метал кои припаѓаат на  
категоријата накит. Воглавно, изработени се од бронза и според својата 
функција и стилски особености, можат да се поделат на три групи: украсни, 
утилитарни и култни. Во хронолошка смисла, целокупниот накит може да се 
подели на две групи: постари форми и помлади форми на накит. Во првата 
група спаѓаат: спиралната белезица со повеќе навои, белезици со префрлени 
краеви, наочарести фибули, како и постарите форми на македонски 
(пајонски) бронзи. Карактеристични помлади форми на накит се: 
двопетлестата лачна фибула со нога во форма на беотски штит, иглите од т.н. 
“пелопонески тип“ и помладите форми на македонски (пајонски) бронзи. 

Одреден број од овие движни наоди добиени се по пат на археолошки 
ископувања, дел по пат на рекогносцирање, а само неколку од нив се добиени 
како подарок. 

Тие потекнуваат од следните археолошки локалитети: Долишта кај 
село Прилепец, Ридот кај село Мажучиште, Плаза и Старо Бонче, и двата кај 
село Бонче, Корбоец – Долна Чешма кај село Шелеверци, Касарни, Прилеп, 
Градиште кај село Дебреште, Грамаѓе кај село Горно село, Бегова Ливада, 
Варош, Прилеп и село Крушевица. Одреден број на наоди се од непознат 
локалитет. 

Распоредени се во неколку категории: приврзоци, фибули и игли, накит 
за на раце. 
 

Приврзоци 

Во оваа категорија влегуваат најразновидни форми на накит што е 
носен во облик на приврзоци, амулети или висулци. Обично имаат култна 

                                                 
1 Археолог, кустос- советник, Александар Миткоски, НУ Завод и музеј-Прилеп, ул. 
Александар Македонски бр. 142, amitkoski@yahoo.com 

намена, односно се резултат на одредени религиозни сфаќања, воедно и 
најдобар израз на постоечките уметничко - естетски критериуми2. Во 
даденава ситуација, ќе разгледаме неколку вакви наоди: капаче од висулец во 
форма на афионова чашка, висулец со биконусно ажурирано тело, приврзок 
во форма на птица, приврзок од т.н. затворачи за кани и висулец со 
издолжена форма на телото. 

 
Капаче од висулец во форма на афионова чашка 
При археолошките истражувања во 2017 година на локалитет Долишта 

кај село Прилепец,  откриена е градба од доцномакедонски и римски период. 
Притоа, во рамките на Градбата 2 пронајдено е едно бронзено капаче со 
елипсовидна форма, со две перфорации на краевите кои завршуваат со 
вертикално високо издигнати птичји протоми. Капачето од горната страна е 
украсено со втиснати мотиви на концентрични кругови со точка во средината 
и нема средишна дршка (T.I, 1)3. Тоа е дел од висулец со форма на афионова 
чашка, облик кој се поврзува со гробовите од постарата фаза на полното 
железно време4. Култната афионова чашка е честа појава во некрополите од 
долновардарскиот круг, а од аспект на т.н. “свештенички“ погребувања, како 
на пример Гробот 15 од Лисичин Дол каде што биле пронајдени и остатоци 
на катран и се толкува како индикативен предмет со посебна функција5. 

Што се однесува до мотивот на концентрични кругови, треба да се 
истакне дека тој е посебно популарен како декорација на бронзениот накит од 
Повардарскиот Регион6. Ваква орнаментика се наоѓа и на бронзените 
белезици со преклопени краеви од некрополата Кутлиште кај село Подмол, 
Каменен Мост – Опален, Радолишта и Три Чељусти кај село Горенци 7. 

 
Висулец со биконусно ажурирано тело 
При археолошките ископувања извршени во 2004 година на 

локалитетот Ридот кај село Мажучиште, пронајден е висулец од бронза со 
благо нагласено биконусно ажурирано тело со вертикални отвори и алки за 
закачување на двата краја. Алките со ажурираното тело на висулецот се 
споени со цилиндрични дршки, на кои се наоѓаат по три прстенести 
задебелувања и два кружни диска на краевите (T. I, 2)8. 

                                                 
2 Митревски 1991, 52. 
3 Темелкоски Д., Крстески В., 2020, 19, T. I, 3. 
4 Mikulčić I, 1966, Т. Vh, Санев В. и др. 1976, кат. бр. 527, 582, Симоска Д. и Санев В., 1976, 
56, кат. бр. 286, Митревски Д., 1988, 84 – 87, T.I, 4, 5, 7, 8,  Видески З., 1999, 101, T. VIII, 5. 
5 Митревски Д., 1999, 82, Т. III, 6. 
6 Митревски Д., 1988, 86, 90, 91, 95, 96, T.I, 6, T.II, 3 – 5, T. III, 4, Митревски Д., 1991, 52 и 
др., T. I, 5, T. V, 7, T. XVIII, 3, T. XXII, 16, Видевски З. Темов С., 2003, кат. бр. 141, 148, 150, 
151, 161, 179, 224, 226 – 228, Папазовска А. и Хусеновски Б., 2019, кат. бр. 36 – 38, 82.  
7 Кузман П., 1985, 17, T. III, 1, 2, Кузман П., 1988, T. I, 1 – 3, Jakimovski A, Temelkoski D., 
2018, 209 – 210, fig. 5. 
8 Миткоски А. Темелкоски Д., 2019, 180 - 181, T. IX, 1. 

Висулецот припаѓа на групата култни бронзи од фамилијата на т.н. 
„македонски (пајонски) бронзи“ и најчесто се  поврзувани за женски гробови.  

 
Приврзок во облик на птица 
Од село Крушевица, Мариово, потекнува приврзок обликуван во 

форма на стилизирана барска птица. Оформен е во шупливо леана бронза, 
со топчесто тело, лепезест или зашилен опаш, стилизирана глава и има 
оштетени нозе9. На средишниот дел е продупчен со приближно кружен отвор, 
кој бил врамен со прстенесто задебелување, но кое недостасува. На грбот е 
поставена алка за закачување (T. I, 3). Венедиков И. разликува две варијанти 
на ваков тип на приврзоци: првата е со раздвоени нозе, а втората со конусно 
изработена нога10. И Лахтов В. разликува два основни типови со повеќе 
варијанти. Според него примерокот од Крушевица припаѓа на типот 2а, што 
претставува убава птица со широка и долга опашка и алка за обесување на 
грбот11. Според Боузек, овој висулец припаѓа на типот С, каде што 
предметите се големи, масивни и со груба обработка12.    

Ваквиот тип приврзоци се среќаваат генерално по долините на реките 
Вардар и Брегалница, а најраниот примерок од гробот 2 од Чаушица е 
датиран во раниот VII век пр.н.е. 13 .  

Приврзоци со облик на птица на територијата на Македонија се 
познати од повеќе наоѓалишта: Криви Дол, кај село Радање, Штип, 
Кршлански Гумења, кај село Кршла, Виница, Лисичин Дол, кај село 
Марвинци, Кумановска бања, Куманово, Свилара, кај село Долно Оризаре, 
Велес, Ограда, кај село Орешани, Скопје и Сламите, кај село Рапеш, Битола.14 
Надвор од Македонија застапени се на некрополите во Чаушица, Самос, 
западен Халкидик, Олинт, Перахора, Вардаровца, Куч и Зи, Пила и Горна 
Лубата кај Рилскиот манастир15. 

Трите претходно разгледани наоди припаѓаат на постарата група на 
т.н. македонски (пајонски) бронзи, која е далеку покомпактна, посодржајна и 
по своите севкупни вредности, позначајна. Во случајов станува збор за 
различни типови на приврзоци, амулети и висулци кои се развиваат одделно 
во две групи, и тоа една постара која хронолошки е поврзана со крајот на VIII 
и цел VII век пр. н.е. и територијално се поврзува со долините на реките 
Вардар и Брегалница, а другата помлада, што се врзува за VI век пред н.е. 

                                                 
9 Видески З. и Темов С., 2003, кат. бр. 134, Митковски А., 2010, 63, T. XVI, 25. 
10 Венедиков И., 1948, 93. 
11Lahtov V., 1965, 55, 56, T. XVII, 1. 
12 Bouzek J.,1973, 21, fig. 3, 1, 3, 4, Папазовска А. Хусеновски Б., 2019, 30. 
13 Bouzek J.,1973,  fig. 1, 3. 
14

Алексова Б., 1954, 57, сл. 17,  Венедиков  И., 1948, 93, Mikulčić I, 1966, 30 – 31, T. IX, 17 b, 
e, Пашиќ Р., 1978а, 60, Т. I, 10, Митрески Д., 1988, 92 сл. 1д, Василева 1992, 72 – 73, 
Митревски Д., 1997, 293, 298, 299, 302 – 303, 307 – 310, Видески З. и Темов С., 2003, кат.бр. 
132 – 136, Папазовска А. и Хусеновски Б., 2019, 67, кат. бр. 50,  Крстевски Ц. Соколовска В., 
2005, 80 – 81, сл. 25, 1, 2, цр. 20, а, б.  
15 Bouzek 1973, 13, Fig. 1/3, 4, 6, 7, 9, 10, 12, Fig. 2/5, 6, Fig. 3/1. 

Поради нивната територијална и хронолошка дистрибуција, во науката оваа 
група на наоди се познати под името „пајонски бронзи“16. 

Во рамките на постарата група се издвојува една категорија на наоди 
познати како „култни бронзи“ кои се поврзуваат со гробовите од постарата 
фаза на полното железно време17. Во случајов станува збор за различни 
необични форми на бронзени приврзоци како: сатчиња со капак (афионова  -
макова чашка), минијатурни сатчиња (бокалчиња и чинии), приврзоци со 
форма на топки (полни и ажурирани), приврзоци во облик на птици (полни и 
празно лиени), приврзоци - стилизирани птици, долгнавести приврзоци со 
анимални додатоци и предмети во форма на консекративни рогови, 
срцевидни приврзоци или во форма на бумеранг (со или без анимални 
додатоци), кружни приврзоци, кружни плочи и сл. 18

 . 
Кон крајот на VII век пр.н.е. и во поголем дел на VI век пр.н.е., 

местото и улогата на постарите „македонски (пајонски) бронзи“ ја преземаат 
нови, помлади форми на ситна бронзена пластика19. Помладата група на 
„македонски бронзи“ претставува продолжение на појавите од претходната 
група и карактеристична е за едно пошироко подрачје на Р Македонија. Како 
и постарите и овие наоди имале култна намена и биле носени како приврзоци 
или висулци прикачени на одредени делови од облеката околу појасот, 
најчесто пронаоѓани во женските гробови20. Употребата на „македонските 
бронзи“ можеме да ја следиме до последните децении на VI век пр.н.е., 
односно кон почетокот на V век пр.н.е. кога на територијата на Р Македонија 
се губат железнодопските карактеристики на материјалната култура и 
почнуваат да се јавуваат раноантички манифестации 21.  

 

Приврзок од т.н. затворачи за кани 

Од помладата група на „македонски бронзи“ овде ќе спомнеме два 
наоди. За првиот дознаваме од литературата, во која се наоѓа податок за еден 
фрагментиран приврзок од бронза од т.н. „затворачи за кани“, кој е 
пронајден на просторот меѓу Прилеп и Битола, без точно прецизирање на 
локалитетот22. Во горниот дел на приврзокот се наоѓа фигура на човек кој 
седи на четириаголна плочка, со калотеста капа на главата и со раце потпрени 
со лактите на колената со кои држи сад кој се допира до устата, како нешто да 
пие. Кај други слични наоди, фигурата може да држи и друг вид на предмет, 
како на пример некаков инструмент за свирење, дури и двоен23. Во одредени 

                                                 
16Mitreski D., 2006, 94, Fig, 10, Bouzek J., 2006, 99, Fig. 1 – 2,  Митревски 2013, 228, сл. 88, 90 
– 92, Папазовска и Хусеновски 2019, 30. 
17 Митревски Д., 1997, 128, фот. 25. 
18Митревски 1988, 84, T. I, II, III, Крстески и Соколовска 2005, 75, 76, 80, сл. 16, 17, 25, цр. 12, 
13, 20, Митревски 2013, 228, сл. 88, 90, 92. 
19Митревски Д., 1997, 130 – 131. 
20Митревски 2013, 228, сл. 93. 
21Папазовска А. и  Хусеновски Б. 2019, 7 -8. 
22Гарашанин Д., 1959, 32, сл. 1а, б. 
23Ibid., 1959, 35. 

случаи, наместо седечка фигура, во горниот дел е изведена само обична алка 
за закачување или мало бокалче24. Во долниот дел на приврзокот се наоѓа 
цевчесто, гроздовидно тело, кое во најголем број на случаи недостасува.  

Околу намената на овие предмети има повеќе претпоставки, од тоа дека 
биле направи за штимување на жичени инструменти, преку делови на коњска 
опрема до затворачи за шишиња или како делови од ткајачки прибор25. Овие 
наоди се еден од најпопуларните помлади приврзоци и во Дедели тие се 
врзуваат за женските гробови, и обично се откривани во средината на 
гробните конструкции, односно во пределот на карлицата на покојникот26. 
Покрај во Дедели, вакви наоди се пронајдени и на локалитетите: Ореово кај 
село Лески, Горица кај Виница, Дабици кај село Сопот, Велес, Сува Река кај 
Гевгелија, Кучи и Зи, Олинт, Бохемица во долината на Вардар, Фера во 
Тесалија, Потидаја, Халкидик, Самос и др. 27. 

Издвоени се неколку типови, како етапи во развојниот пат на ваквите 
приврзоци, што значи дадени се посебни хронолошки вредности. Притоа, 
раните примероци ги карактеризира поголема пластичност во изведбата на 
седечката фигура и гроздоликото тело, каков што е случајот со повеќето 
примероци од Халкидик, од Тесалија и од Епир, на примероците од 
наоѓалиштата Куч и Зи во југоисточна Албанија, како и кај примерокот од 
околината на Прилеп. Во натамошниот развиток пластичната фигурација 
добила поголема стилизираност, така што на крајот има потполна 
шематизираност и крајна геометризираност на претстава на седечката фигура 
и тело кое се доближува до цевкаста форма, што уште повеќе е истакнато со 
врежаните линии на задниот дел, како што тоа го покажуваат примероците од 
Фере во Тесалија, од Халкидик, Потидаја, Амфиполис, потоа од Бохемија, 
Дедели, Сува Река, Стоби, Сопот кај Велес и подалеку на север од Гласинац и 
Долна Долина28. 

Другиот наод кој припаѓа на оваа категорија наоди е висулецот со 

издолжена форма на телото кој потекнува од локалитет Корбоец - Долна 
Чешма кај село Шелеверци, изработен од бронза. Средишниот дел на 
приврзокот е со топчеста форма и извлечена вертикална дршка што 
завршувала со проширување во вид на алка за закачување, која е оштетена. 
Алката и топчестото тело на висулецот споени се со цилиндрична дршка, 
украсена со три прстенести задебелувања, исто како и цилиндричниот дел 
под топчестото тело (T. I, 8). Врз основа на условите во кои се најдени, 
повторно станува збор за предмети кои се врзуваат за женски погребувања и 
                                                 
24 Andrea  Zh., 1976, 135, T.V, 3, Митревски 1991, 55 – 56. 
25 Гарашанин Д. 1959, 35 - 36, Митревски Д.., 1988а, 66 – 67. 
26 Митревски 1991, 55. 
27Гарашанин Д., 1959, 35, Пашиќ Р., 1983, 58,  Т. II, 5, Митревски Д., 1988а, 63, 64, Т. I, 6, 8, 
Митревски 1991, 55 – 56, 19, 22, 24, 26, 55 – 56, сл. 13, 21, 29, 33, T.III, 5, T.VI, 3, 4, T. IX, 1, T. 
X, 5, Митревски Д., 1997, 131, сл. 37, 1, 2, 311, 288 – 289, Видески З. Темов С., 2003, кат. бр. 
100 – 105, Andrea 1976, 135, Pl. V, 2.   
28Vasić R., 1987, 705, T. LXXIII, 12, 13, Митревски Д., 1988а, 67.  

биле носени како висулци на облеката во пределот на карлицата29. Ваквиот 
тип на висулци пронајдени се на повеќе локалитети кај нас: Дедели, 
Валандово, Лисички Дол, Марвинци, Бел Камен село Живојно, Градиште кај 
село Живојно 30. 

 
Фибули и игли 

Полното железно време претставува период на најголема популарност 
на фибулите, кои биле произведувани во сите региони со развиена 
металуршка дејност. Многу од нив биле инспирирани, било од север или југ, 
меѓутоа произведувани локално, при што поедини форми биле посебно 
развиени како израз на домашната култура.  

Кај фибулите се јавуваат два основни вида, наочарести и лачни 
фибули. 

 
Фибули во форма на очила 

Во праисториската збирка на НУ Завод и музеј - Прилеп се наоѓаат 
четири „наочарести“ бронзени фибули, при што две од нив потекнуваат од 
локалитетот Касарни кај Прилеп, а другите две се од непознат локалитет31. 
Фибулите од Касарни се со конусно извлечени дискови (T. II, 1 - 4). 

Фибули во форма на очила се појавуваат, воглавно, во две варијанти: 
со „осмица“ помеѓу дисковите или пак без неа и се со различна големина. Тие 
се една од најпопуларните форми на “халшатски“ накит на Балканот, а со тоа 
и во Македонија. Нивната најрана појава се врзува за X век п.н.е., кога се 
датираат примероците од тумулите во Вергина (Патели)32. Раното железно 
време било време на нивно ширење, при што во останатите посеверни 
области биле целосно прифатени и оствариле полна употреба можеби нешто 
подоцна, во текот на полното железно време кога биле и локално 
продуцирани33.  

Што се однесува до потеклото на овој тип на фибули, истражувачите 
уште отпорано  заклучиле дека тие настанале надвор од Грција и Пелагонија 
во некое халштатско подрачје со Илири, односно во крајниот северозападен 
дел на Балканскиот Полуостров34. Пронајдени се на голем број локалитети 
како: Пешта кај село Градешница, без „осмица“ меѓу дисковите; слична 
фибула е откриена во гробот 3 на некрополата Сарај кај Брод, третирана како 
брош заради нејзините мали димензии; потоа во Гробот, кај Живојно; 
неколку примероци се пронајдени во тумулот Висои кај село Беранци, потоа 

                                                 
29Митревски Д., 1991, 56. 
30Mikulčić I, 1966, 36, T.IX, 18b, Симоска Д., Санев В., 1976, 54, кат. бр. 268, Vasić R., 1987, 
712, T. LXIX, 20, Митревски Д., 1991, 34, T. XVIII, 10, Видевски З. и Темов С., 2003, кат. бр. 
51, Крстевски Ц. Соколовска В., 2005, 79, сл. 21, цр. 17, а, б.  
31Китаноски 1976, 123, сл. 3, а, б. 
32Kilian K., 1975, T. 77, 1, 2, T. 78, 1 – 4. 
33Mikulчиќč I., 1966, 15 – 17, Т. IV, 9а, Митревски 1991, 57, Митревски 1997, 127. 
34Mikulчиќčć I., 1966, 17, Китаноски 1976, 127. 

кај село Трап, во „ЗИК – ови ниви“, Битола, Најденка кај село Орле, Дедели, 
Валандово, Бабите – Бабин Рид, Штип, Орлова Чука и Горно Поле кај Стар 
Караорман, Милци, Гевгелија, Сува Река, Гевгелија, Лисичин Дол, Марвинци,  
Коколов Рид кај село Виничка Кршла, Виница, Глос кај село Грчиште, 
Валандово, Бел Брег, Куманово и во Вучји Дол кај Скопје. Се јавуваат речиси 
на сите простори од поранешна Југославија, на територијата на Бугарија, како 
и на локалитетите Куч и Зи во Албанија и на југ на некрополата Чаушица и 
Делфи во Грција35. 

Се наоѓаат и примероци со конусно извлечени дискови кои, несомнено, 
претставуваат локална варијанта која се среќава во некрополите од Долно 
Повардарие, Дедели – Валандово, Глос – Грчиште, Валандово, Лисичин Дол, 
Марвинци, Валандово, Сува Река, Гевгелија, Куново Чуки, Оризари, 
Кочани36. Овде ќе ги спомнеме и двата примероци од Касарни, Прилеп, во 
Пелагонија и тоа во погребувања кои се датираат во VII  век пр.н.е.37. 

Фибулите со „наочареста форма“ и со купесто испакнување на дисковите 
имаат речиси најмасовна употреба како накит кој има функција за 
прикачување на облеката кај Пајоните38. Ваквите фибули релативно се чести 
сèе до VI век пр.н.е.39. 

Лачните фибули се јавуваат во две групи: како еднојазолни и како 
двојазолни фибули. Од двојазолните фибули во нашата збирка е евидентиран 
еден лак од фибула со нога во форма на беотски штит - од локалитетот 
Градиште кај село Дебреште, а изработена од бронза (T. I, 4). 

Оваа форма на фибула доста е позната и на запад и на северозапад од 
нашата земја: Гласинац, Словенија, јужниот дел на Далмација, како и во 
Грција, Албанија, Бугарија и Романија.40

 Во Македонија најголем број на 
вакви фибули пронајдени се во Долно Повардарие (Бабите, Бабин Рид, Штип, 
Лисичин Дол, Марвинци, Милци, Гевгелија, Сува Река кај Гевгелија, Дедели, 
Валандово, Букрички Вис). Поради нивната кратка употреба, во периодот од 

                                                 
35Микулчиќ И., 1961, 59, T.VI, 1а, б, Мачкић и др., 1961, 203, Сл. 16, Јосифовска Б., 1963, 
307, сл. 15, 16, Лахтов В., 1965, оп. цит. 48, Mikulčić I., 1966, 17, T. IV, 9а T. IX, 18 e –T. IX, 
18 g, Симоска Д. и Санев В., 1976, 57 – 58,  кат. бр. 275,  кат. бр. 298, кат. бр. 300, Санев и др. 
1976, 59, сл. 599 – 601, Andrea  Zh., 1976, Pl. II, 1, 2, Георгиев З., 1978, 71, сл. 4, Пашиќ Р., 
1978, 22, 25, 28, сл. 2а, сл. 11ѓ, Георгиев З., 1983, 67, Т. I, 3, Георгиев З., 1985, 193, Т. I, 1, 2, 
Митревски Д., 1991, 57, T. XII, 15, Нацев Т., 1993.,  113, T.I, 1 – 4, Пашиќ Р., 1995, 51, Т. III, 2, 
Митревски Д., 1997, 279, 288, 289, 303, 312 - 313, Видески З., 1999, 97, T.VII, 1, 2, Митревски 
Д., 1999, 78, T.II, 1, Видевски З. Темов С., 2003, Кат. Бр. 190 – 197, 291, 292, Mitreski D., 2006, 
93, fig. 9,   Хусеновски Б., 2017, 44, Т. III, 3, 4, Иванова Ј. и Стојанова Б. 2020, 96, T.I, 1, T. T. 
IV, 1.  
36Китаноски  Б., 1976, 123, сл. 3 а, б, Митревски Д., 1990, 74, T.IV, 2, Митревски Д., 1991, 35, 
сл. 44, T. XIX, 6, Митревски Д., 1999, 76, T. II, 1, sl. 2,  Видевски З. и Темов С., 2003, кат. бр. 
194, 195, Папазовска А. и Хусеновски Б.,2019, 51 – 52, кат. бр. 8, 9. 
37Китаноски  Б., 1976, 128. 
38Папазовска А. и Хусеновски Б., 2019, 15. 
39Vasić R., 1987, 704. 
40Benac A. Čović B., 1957, 41, Пашиќ Р., 1983, 58,  Т. II, 1. 

крајот на VII век пр.н.е. до почетокот на VI век пр.н.е. (625 – 520 год. пр.н.е.) 
хронолошки се едни од најчувствителните предмети во железното време41.   

Според Хајламан Д. фибулата од Градиште кај село Дебреште припаѓа 
на варијантата 2б, која е широко распространета во централниот Балкан и се 
датира во средината на VII век пр.н.е. и во првата половина на VI век 
пр.н.е.42. 

Кога се работи за иглите, треба да се истакне дека во праисториската 
збирка на НУ Завод и музеј - Прилеп се наоѓа една целосно сочувана и 
неколку фрагментирани игли. Во првиот случај се работи за бронзена игла 
од локалитетот Грамаѓе кај село Горно Село, која е благо закривена, со мала 
биконусна глава под која се наоѓа помало биконусно задебелување. а под 
него благо задебелување на вратот кој попречно е продупчен (T. II, 8) 43

 .  
Сите примероци од овој тип на игли се откриени во машки гробови, во 

висина на градите, најчесто заедно со бронзено ноже и камен острач. Ваквата 
нивна позиција во гробовите наведува на нивната утилитарност, која е 
потенцирана и со лачната свиеност кон врвот и перфорираноста во горниот, 
задебелен дел, така што можеле да служат за зацврстување на евентуалното 
ќесе во кое се чувал споменатиот прибор44. 

Долгите бронзени игли за текстил се една од главните карактеристики 
на Повардарската или Уланци културната група и се сметаат за уште една 
новина во материјалната култура на доцното бронзено време во Македонија и 
која се должи на различните културни влијанија од страна. Слични игли се 
познати од поедини некрополи во југоисточна Албанија (Патос, Вајзе, Барч) 
каде се датираат во крајот на бронзеното време до почетокот на железното 
време што одговара на нашиот преоден период. Уште поважно е тоа што тие 
биле во голема мера прифатени и адаптирани на потребите на домашното 
население. Во текот на полното железно време овие игли повеќе не се 
јавуваат и нивната улога ја преземаат фибулите 45 .  

Во праисториската збирка се наоѓаат и три глави од игли од т.н. 

„пелопонески” тип, изработени од бронза, од кои една потекнува од  
локалитетот  Плаза, а останатите две од локалитетот Старо Бонче, и двата кај 
село Бонче46. Две од нив се со плочеста кружна глава и брадавичесто 
испапчување во средината. Под неа, во првиот случај (Плаза) се зачувани две 
прстенести задебелувања со по три краци, а во вториот (Старо Бонче), три 
прстенести задебелувања. Третата е калотеста глава, под која се наоѓа едно 
прстенесто задебелување, а на врвот има луковичест додаток. Во сите три 
                                                 
41Пашиќ Р., 1978, 22, 29, сл. 4в, Vasić R., 1987, 715, Пашиќ и др. 1987, 76, 77,  T.IV, 4,  T.IX, 3, 
Митревски Д., 1991, 18, 58, сл. 13, Т. III, 4, Т. VIII, 4, T. XVI, 15, Ристов К., 1995/96, 159, Т. II, 
3, Митревски Д., 1997, 279, Митревски Д., 1999., 94, Т. II, 2,  Видевсли З. и Темов С., 2003, 
кат. бр. 179 – 182, 271,  Папазовска А. и Хусеновски Б., 2019, 17.  
42Heilmann D., 2016, 15 – 16, fig. 5. 
43Архео. Карта 1996, 293, Кепески 1971, 50. 
44Митревски 1997,  60 - 61, сл. 18, 1. 
45Митревски 2013,  186, сл. 64. 
46Jakimovski A, Temelkoski D., 2018, 235 – 237. 

случаи, овие глави биле насадени на железна игла која недостасува (T. II, 5 - 

7). Вакви игли се пронајдени на повеќе локалитети и тоа, пред сè, изработени 
од бронза, како оние од Црквиште – Беранци, Глос, Грчиште, Исар, 
Марвинци, Валандово и Требениште, кои истовремено укажуваат на 
можноста оваа форма да ја прифатиле и локалните занаетчии.47. Можеби 
најдобра потврда за ова се железните примероци од гробот 72 од локалитетот 
Сува Река кај Гевгелија48.   

Истата определба важи и за иглите со калотеста глава, повторно 
познати од истите наоѓалишта, главно од Требениште, Радолишта, Црквиште, 
Беранци и еден железен примерок од гробот 73 во Сува Река кај Гевгелија49.   

Познати се и луксузни верзии на овој тип на игли, изработени од злато 
или сребро, од богатите гробови во Требениште, Горна Порта, Охрид, 
Петилеп – Беранци и Синдос50. По своите високи технички вредности, 
најверојатно тие потекнуваат од Потидаја на Халкидик, но секако, направени 
за потребите и според вкусот на пајонско – македонската племенска 
аристократија51. Овие игли на македонска почва немаат други претходници и 
се појавуваат на крајот на VI и раниот V век пр.н.е., најнапред меѓу 
припадниците на локалната аристократија, додека поширока употреба и 
поевтина изведба добиле, секако, во текот на првата половина на V век 
пр.н.е.52. 

 
Накит за на раце 

Кај накитот за на раце се јавуваат две основни форми, спирални 
белезици и белезици со префрлени (преклопени) краеви. 

Спирално навиените белезици и белезиците со преклопени краеви се 
едни од најзастапените наоди, типични за железното време во Долно 
Повардарие. Тие имаат долга и континуирана употреба, без видливи 
типолошки промени, освен во варијациите на декорацијата која е изведена со 
врежување. Овој тип на предмети е дел од личниот накит на женските 
покојнички од долновардарските пајонски заедници, без разлика на нивниот 
економски, општествен или социјален статус во заедницата, така што 

                                                 
47 Mikulčić I, 1966, 45, T.XI, sl. 19h, Микулчиќ И., 1972, 139 – 140, 143,  i – 397,  Пашиќ Р., 
1995, 51, T.I, 1б, Митревски Д., 1997, 177, 290, сл. 51, 7, Георгиев З., 1984, 69, сл 7а, Видески 
З. и Темов С., 2003, кат. Бр. 200 - 203, Крстевски  Ц. и Соколовска В., 2005, 70, сл. 8, 1, цр. 4, 
Кузман П., 2013, 475, сл. 82. 
48Ристов 1993, 72, Т. I, 8 – 10. 
49Вулиќ Н., 1933, 19, сл. 27, Лахтов В. и Кастелиц Ј., 1957, 36 – 37, T. XIII, 1, 2, Mikulčić I, 
1966, 37, T.XI, sl. 19h, Микулчиќ И., 1972, 139 – 140,  i – 397, Крстевски Ц. и Соколовска В., 
2005, 70, сл. 8, 2, 3, цр. 5 а, б. 
50Вулиќ Н., 1932, 16, Сл. 19, 20, Вулиќ 1932, 6, Сл. Г, Вулиќ Б., 1933, 6, 9, сл. 6, 7, 12, 
Поповиќ Љ., 1958, 79, 85, Т. VIII, 17/1, T. VIII, 20/1, Микулчиќ 1965, 219, сл. 7,  Mikulčić I, 
1966, 45, T. XII, 21, Vasić R., 1987, 712, 727, T. LXXIV, 1, 4, T. LXXVII, 3, 4, Митревски Д., 
1997, 176 – 177, Соколовска 1997, 42, сл. 45 – 49, Кузман П., 2013, 441, 460, сл. 15, 50. 
51

Микулчиќ И., 1965, 219, сл. 7, Митревски Д., 1997, 176. 
52Микулчиќ И., 1972, 139 – 140, 143, Георгиев З., 69. 

среќаваме повеќе варијанти на спирално навиени белезици, како и масивни 
белезици со преклопени краеви53.  

Од нашата збирка ќе ја спомнеме спиралната белезица од 
локалитетот Бегова Ливада, Варош, Прилеп, која е со повеќе навои (8 навои) 
изработена од тенка неукрасена лента, со благо сегментен пресек и 
подеднаква ширина. Припаѓа на варијантата на неукрасени спирални 
белезици кои се постар тип (T. I, 5)54. 

Овој популарен ранохалштатски облик е присутен на југ со ширењето 
на халштатската култура, така што најрано го има уште во старите тумули во 
Вергина од X век пр.н.е. Во долината на Вардар, како и во соседните региони 
се шири подоцна и тоа не пред VIII век пр.н.е., и е во употреба сè до втората 
половина на VI век пр.н.е.55. Спиралните белезици се јавуваат со ширењето 
на културата на тумулите, односно во рамките на тумуларните погребувања 
во Пелагонија, по долината на Брегалница или во постарите гробови – 
могилки во Долно Повардарие. Инаку, гробови – могилки (Кршлански 
Гумења кај село Кршла, Криви Дол, Радање, Горно Поле, Стар Караорман, 
Сува Река и Милци, Гевгелија) се карактеристични за првата половина на VII 
век пр.н.е. Во повардарско – брегалничките некрополи, датирани се обично 
во VII - VI век пр.н.е., и се среќаваат во гробовите кои се најстари во рамки 
на тие некрополи56. Присутни се и на локалитетите: Лисичин Дол, Марвинци, 
Валандово, Дедели, Валандово, Висои, Петилеп, Радолишта, Камен мост - 
Опален, Струга57.  

 
Белезици од типот „Прилеп“ 

Од непознат локалитет во Прилеп потекнуваат две масивни и 

раскошни бронзени белезици, кои внатре се шупливи и имаат триаглест 
пресек со испакнато ребро во средината. Краевите им се вкрстени и 
проширени, а завршуваат во форма на печат. Бронзената лента од 
внатрешната страна е неправилно рамна, низ чија средина, од едниот до 
другиот крај, поминува вдлабнат полукружен жлеб. Централниот дел на 
лентата е најширок, а кон завршетоците се стеснува, сè до краевите кои се 
проширени и пластично обработени. Краевите на белезиците се богато 
украсени со комбинација на вертикални снопови на прави линии и ленти 
исполнети со цик – цак врежувања и мотиви на т.н. „крст на св. Андреја“ во 
комбинација на двојни полукружни линии изведени со ситни убоди. На 
проширените делови, белезиците се украсени со втиснати мотиви на 

                                                 
53Папазоска А. и Темов С., 2019, 21 – 22. 
54Митревски Д., 1991, 60. 
55

Vasić R., 1987, 704, T. LXXIII, 17, Mitreski D., 2006, 93, fig. 9.  
56

Пашиќ Р., 1983, 58,  Т. III, 1, Георгиев З., 1983, 67, Т. I, 3, Митревски Д.,, 1988, 64 .   
57Симоска Д. и Санев В., 1976, кат. бр. 277, 296 , Митревски Д., 1991, 60, T.III, 10, T. VI, 5, T. 
VIII, 13, T.XV, 4, T. XX, 6, Ристов К., 1993, 98, Т. III, 3, Митревски Д., 1997, 308, Видевски З. 
и Темов С., 2003, кат. бр. 1 – 4, Папазовска и Хусеновски 2019, кат. бр. 16, 68, Ристов 1993, 
98, T. III, 3.  

„концентрични кругови со точка во средината“ и врежани мотиви на по три 
хоризонтални паралелни линии на краевите. И двете белезици имаат пречник 
од 10,5  см и иста тежина од 500 гр (T. I, 6, 6a, 6б, 7, 7а, 7б).58

 Според својата 
масивност и димензии, белезиците од Прилеп, секако, не можеле да служат за 
секојдневна употреба, туку само како вотивни белезици кои ги означувале 
религиозните и уметничките потреби. Иако претставуваат случајни наоди, 
биле откриени во пар, што зборува за припадноста на едно лице, најверојатно 
како прилози од некој уништен гроб. За нив се смета дека се посебна 
балканска форма на накит, односно како нивно извориште се споменува 
македонско – пеонскиот регион. Според првооткриените раскошни бронзени 
белезици на наоѓалиштето Јањево кај Приштина на Косово, во литературата 
овој тип на белезици се нарекува и „јајњевски“, а во поново време и тип 
„Прилеп“ (по Kilian K.)59.   

Масивните богато украсени белезици од типот „Прилеп“ во Пелагонија 
пронајдени се: во Висои – гроб 1/I, Букрички Вис кај Битола, во Мариово на 
локалитетот Сламите кај село Рапеш, а познати се и на територијата на јужна 
Албанија (Тумул I од Куч и Зи). Во Долно Повардарие  се евидентирани на 
локалитетите: Хум под Кожуф Планина, Сува Река, Милци – гроб 48 и 111 и 
Дедели – Гроб 1, како и на југ во некрополите од Патели, Бохемица и 
Чаушица во Егејска Македонија. На исток се среќаваат на устието на 
Стримон (Халкидик, Амфиполис), а примероците од светилиштето во 
Додона, Делфи и Олимпија се сметааат за донесени заветни подароци 60 . Што 
се однесува до датирањето за наодите од Пелагонија, Микулчиќ И. се 
определува за преминот од VII во VI век пр.н.е., додека Kilian K. за железното 
време II А (700 - 625)61 . Примероците од Повардарието, преку гробовите од 
Милци и Дедели, Митревски Д. ги датира во втората половина на VII век 
пр.н..е. (650 - 625)62. Нивното време на носење зазема еден цел век, при што 
Андреа Ж. примероците од тумулот во Кучи Зи, врз основа на грчките 
геометриски фибули, ги датира во периодот од VIII во VII век пр.н.е.63

 . 

Bouzek J. обработувајќи ги типолошкиот развиток на „македонските бронзи“, 
почетокот на овој тип белезици го наоѓа во доцните гробови на Чаушица, а 
развиените облици (меѓу кои спаѓа и белезицата од Рапеш) најдени во 
комплекси со маниристички стил, ги датира во доцниот  II век пр.н.е. и 
раниот VI век пр.н.е.64. 

 

                                                 
58Galović R., 1959-60, 258, 260, T. II, 7, 8, T. V. 1, 2. 
59Galović R., 1959-60, 260, Kilian K., 1975, 87, T. 86,2, Василева М., 1993, 73, сл. 11, 5, 
Митревски Д., 1997, 125, фот. 24. 
60Galović R., 1959-60, 255, T. I, 1 - 4, T. II, 1 – 6, T. V. 3 – 8,  Микулчиќ 1965, 216, сл 3а, 
Mikulčić I, 1966, 33, T. VIII, 17 а, Andrea  Zh., 1976, 135, T.VI - VIII,  Василева М., 1993., 73 – 
74, сл. 11, 5, Митровски 1991, 61, Папазовска А. и Хусеновски Б., 201, кат. бр. 70, 71. 
61Mikulčić I, 1966, 33, Kilian K., 1975, 87, T. 86. 
62Митревски Д., 1988, 83, Митревски Д., 1991, 61, Т. I, 1.  
63Andrea Zh., 1976, 109, Pl. VI, VII. 
64Bouzek J.,1973, 13, Fig. 1/3, 4, 6, 7, 9, 10, 12, Fig. 2/5, 6, Fig. 3/1. 

РЕЗИМЕ 

 

Во праисториската збирка на Н.У. Завод и Mузеј - Прилеп се наоѓа 
група на движни археолошки наоди изработени од метал, кои припаѓаат на  
категоријата накит. Воглавно изработени се од бронза и според својата 
функција и стилски особености, може да се поделат на три групи: украсен, 
утилитарен и култен накит. Во хронолошка смисла, целокупниот накит може 
да се подели на две групи: постари форми накит и помлади форми накит. Во 
првата група спаѓаат: спиралната белезица со повеќе навои, белезици со 
префрлени краеви, наочарестите фибули, како и постарите форми на 
„македонски (пајонски) бронзи“. Карактеристични помлади форми на накит 
се: двопетлестата лачна фибула со нога во форма на беотски штит, иглите од 
т.н. „пелопонески тип“ и помладите форми на „македонски (пајонски) 
бронзи“. 

Одреден број од овие движни наоди добиени се по пат на археолошки 
ископувања, дел по пат на рекогносцирање, а само неколку од нив се добиени 
како подарок. 

Истите потекнуваат од следните археолошки локалитети: Долишта кај 
село Прилепец, Ридот кај село Мажучиште, Плаза и Старо Бонче, и двата кај 
село Бонче, Корбоец – Долна Чешма кај село Шелеверци, Касарни, Прилеп, 
Градиште кај село Дебреште, Грамаѓе кај село Горно село, Бегова Ливада, 
Варош, Прилеп и Село Крушевица. Одреден број на наоди се од непознат 
локалитет. 

Распоредени се во неколку категории: приврзоци, фибули и игли и 
накит за на раце. 

 
RESUME 

 
As a part of the  prehistoric collection of N.U. Institute and Museum – Prilep there 
is a group of movable archeological findings made of metal, which belong to the 
category of jewelry. They are mainly made of bronze and according to their 
function and stylistic features, can be divided into three groups: decorative, 
utilitarian and cult jewelry. In chronological terms, the entire jewelry collection can 
be divided into two groups: older forms of jewelry and younger forms of jewelry. 
The first group includes: spiral bracelet with multiple threads, bracelets with 
transferred ends, glasses-type fibulaes, as well as older forms of "Macedonian 
(Paeonian) bronze". Characteristic younger forms of jewelry are: the two-pointed 
arched fibula with a leg in the shape of a beotic shield, the needles of the so-called 
"Peloponnesian type" and the younger forms of "Macedonian (Paeonian) bronzes". 

 
A certain  number of these movable findings were obtained through archeological 
excavations, some through reconnaissance, and only a few of them were received 
as gifts. 

They originate from the following archeological sites: Dolishta near the village of 
Prilepec, the Hill near the village of Mazuciste, Plaza and the Old Bonche, and 
another two sites near the village of Bonche, Korboec - Dolna Cesma near the 
village of Sheleverci, Kasarni, Prilep, Gradiste near the village of Debreshte, 
Grama , Begova Livada (The Bey meadow), Varos, Prilep and village Krushevica. 
A number of findings are from an unknown site. 
They are encountered in several categories: pendants, fibulae and needles and hand 
jewelry. 

